
     THRU THE BIBLE MINISTRIES
BRODCAST SCRIPT

Programme ID: 1053
Language: Bambara

                            Book (livre): Amos
             

 
            
 Kalan kun: Israɛl ka jurumu ko

Kalan sɔrɔ yɔrɔ:

Amos: 6; 1-6 

Daminε dɔnkilis
Kuma daminε

Ne bɛ aw bɛɛ lajɛlen fo an Matigi Yesu Krisita tɔgɔla, aw tulo bɛ Biblu 
ka jɛmukan waati la, Ka Biblu kalan ni k’a kɔrɔ fɔ aw ye.

                        Adεrεsi lase dɔnkili

Kalan: An ka an ka Bibluw dayɛlɛ, bi  ka  kalan bɛ sɔro Amos sura 6 
a  verise 1 ka taa se  a verise 6 ma. Kira Amos bɛ Israɛldenw ja 
gɛlɛya, ka u deli  ko u ka u mabɔ tilenbaliya bɛɛ la. 
An ka verise fɔlɔ kalan a ko:<<Mɔgɔ minnu sigilen bɛ hɛrɛ la 
Sion dugu kɔnɔ ani  minnu jigi  dalen bɛ  Samari  kulu  kan, 
bɔnɛ bɛ olu ye. Bɔnɛ bɛ Israɛl siya kuntigiw fɔlɔ ye, mɔgɔw bɛ 
taa olu minnu ɲininka.>>
Sion tun bɛ sɔrɔ Juda ka mara la.  Kangari min bɛ dala Israɛldenw ye 
a tun bɛ lase jamana mɔgɔ bɛɛ ma. Minnu tun bɛ Juda ka mara la 
ani minnu tun bɛ Israɛl ka mara la, ninnu bɛɛ ye kelen ye Ala ɲɛ 
kɔrɔ, kira Amos bɛ u wele  Sion, dugu jɔ yɔrɔ tun ka bon kosɛbɛ. Ni a 
fɔra ko Sion, Jerusalɛm dugu ko de don, a jɔra yɔrɔ min na o kulu 
tɔgɔ de bɛ fɔ ten. 
Alabatosoba tun bɛ o yɔrɔ la fana. O bɛ jamana fan dɔ min wele ko 
Israɛl  olu fana ka fɔriba tun bɛ sɔrɔ Samari, u tun ye fanga sɔrɔ ka 
jigi ka barika sɔrɔ. Olu jɛkulu fila kira Amos y’a fɔ ko mɔgɔ minnu 

sigilen bɛ hɛrɛ la Sion dugu kɔnɔ  ani minnu jigi dalen bɛ Samari 
kulu kan  ko bɔnɛ bɛ olu ye. 
Mun de kosɔn bɔnɛ bɛ u ye?  An bɛ na o de sɛgɛsɛgɛ. An bɛ waati 
min ko fɔla ni tun ye waati duman ye  jamana tun ka di sɔrɔ tun bɛ 
ye,  taa ka segin bɛ ye, dɔn ni nisɔndiya tun bɛ ye, u tora o nɛɛma 
de kɔnɔna a tun bɛ u kɔnɔ ko olu bɛ bolo ɲuman kan ko mɔgɔ tɛ se 
olu kɔrɔ, olu Samarikaw. Samari tun kɛra yɔrɔ ye o tun bɛ fɛn caman 
labɛn o yɔrɔ la. A kɛra i n’a fɔ u jigi tun bɛ u ka maramafɛn minnu 
kan  ko o de maralen bɛ Samari. Jɛkulu min tun bɛ wele ko Israɛl ni u 
sigilen tun bɛ kɔrɔyan fan fɛ, u ka masakɛba dɔ ko Akab ni a muso 
Jesabɛl   olu fana tun ye so ɲumanba jɔ ni  samaɲinw ye.  Samari 
tintin ɲumanw tun bɛ ye, u tun bɛ kuluw sanfɛ, u tun ye u ka dugu jɔ 
k’a lamini  o de kosɔn Asirikaw nana ko u bɛ Samari ta  u ye san 
saba kɛ u kɛlen bɛ ka dugu lamini  u tun ma se k’a ta, nka a miɲɛ o 
miɲɛ Samari binna o tɛgɛ kɔnɔ,  Asirikaw ye se sɔrɔ u kan. Asirikaw 
ye Samari dugu ci. Kira Amos ye min fɔ a sera. 
O waatiw bɛɛ tɛmɛnnen kɔfɛ  masakɛ Hɛrɔde dugu ni sigi cogo i n’a 
fɔ a yɔrɔ ka ɲi kosɛbɛ  ale fana ye dugu ni jɔ ko kura. 
Masakɛ Hɛrɔde tun ye baarakɛla ye. A ye yɔrɔ caman jɔ “Palestine” 
jamana kan, a ye Cesare fana jɔ. I n’a fɔ ne y’a fɔ k’a ban  nka olu 
bɛɛ kɛra kira Amos ka kiraya kuma fɔlen kɔfɛ. 
An ka kɔsegin ka na an ka yɔrɔ la, ne y’a fɔ ko ka dumuni kɛ k’a fa 
tun bɛ ni jamanaw kɔnɔ, barika tun bɛ o la. O de kosɔn Amos y’a fɔ 
ko aw minnu sigilen bɛ Sion dugu kɔnɔ  ani  minnu jigi  dalen bɛ 
Samari kulu kan, ko olu bɛ Samari kulu kan, ko jɔni bɛ se ka yɛlɛ ka 
se olu ma, nka mun de ye u bin? Ka u to sɔrɔ ni ka dumuni kɛ k’a fa 
la   u  ɲinɛna  Danba  Ala  kɔ,  u  ɲinɛna  tilennenya  kɔ,  jamana  ɲɛ 
mɔgɔw, dinɛ ɲɛmɔgɔw. 
Kira Amos ka waati la, min tun ye u haamina ko ye o ye u yɛrɛ ka 
kɔnɔ ye, ka dumuni kɛ k’a fa bololafɛnw, o de tun ka di u ye. An bɛ 
waati min ko fɔ, u tun kɛra i n’a fɔ u ɲɔgɔnna tɛ ye. 
Ni Ala dubala i ye, i kana ɲinɛ Matigi kɔ. 
Verise 2 b’a fɔ ko:<< Aw ka taa Kalne k’a filɛ, ka taa Hamat 
duguba kɔnɔ. O kɔ, aw ka taa Filisitikaw ka jamana la Gat. 
Yala o duguw jiidira nin masayaw kan wa? Olu ka duguw ka 
bon ni aw ta ye wa?>> 
Kalne tun kɛra dugu dɔ ye min tun bɛ  o bɛ baji min wele ko “Tigre” 
ani  fana “Zof” min fana bɛ Ninivɛ  a tun bɛ sɔrɔ olu cɛmacɛ la, 
yɔrɔba tun don. Kira Amos ko a ye taa hamat, Hamat tun ye Sirikaw 
ka fɔriba ye, ko o ka taa Gat, o tun ye Filisitikaw ka dugu, o Gat fana 
tun bɛ sɔrɔ Filisitikaqw ka dugu duguma, duguba tun don Filisitikaw 

bolo. Kira Amos bɛ u ɲininka ko yala o duguw olu jiidira ka tɛmɛn aw 
taw kan wa, o dugukolow ka bon ka tɛmɛn aw taw kan wa, a b’a fɛ 
ka mun de fɔ yan, Ko aw ka taa ka siyaw tɔw filɛ, aw bɛ u sanfɛ wala 
aw ka bon ka tɛmɛn u kan mun de kan, Ko o tɛ, olu ka duguw  o bɛ 
fɛn min kɛ olu ye dannabaliw ye ko olu tɛ Ala dɔn ani aw a bɛ o 
ɲɔgɔnna jurumu de kɛ. 
Kungo kelen min bɛ o kun jurumu ta fan fɛ  o fana bɛ aw kun mun 
na? Sabu Israɛldenw tun ye Ala sɛbɛ dɔn  ka tɛmɛn dannabaliw kan. 
Kira  Amos  bɛ  na  a  da  don  jurumuba saba  la  sisan   min  y’a  to 
Isaraɛldenw minnu bɛ sɔrɔ Israɛl ani Juda  min ye u tunu pewu,  o 
ɲɔgɔnna  fana  tun  bɛ  sɔrɔ  Babilɔnɛ  ani  Misira  ani  Grɛkikaw  ka 
jamana na ka taa se Romɛn,  o jurumu ye se sɔrɔ siya caman kan 
ani jamana caman kan ani an ka diɲɛnso kɔnɔ.
Bi “france” jamana  ani “Grande Bretagne” n’i y’a ye ko olu fana 
barika dɛsɛna Ala ko ta fan fɛ  ni jurumu suguya ye se sɔrɔ u kan. 
Waati dɔw la mɔgɔw tun b’a fɔ ko tile tɛ jigin “Grande Bretagne” ka 
jamana kan nka an bɛ yɔrɔ min na  tile jiginan o kan ka ban, a ma 
dan o ma  a yɛrɛ fana jiginna. 
Ni jurumu fɛn o fɛn fɔra o kɛra siya caman ntalen kabarun ye Ala ko 
ta fan fɛ n’o y’a to Ala ye kiri tigɛ o kan.
Amos sura 6 verise 3 b’a fɔ ko:<<Aw b’a fɛ ka bɔnɛ don mabɔ 
aw la, nka aw bɛ binkanni kow madon aw la.>>
Ko u b’a fɛ bɔnɛ ka mabɔ o la  nka u bɛ binkanni kow madon u yɛrɛ 
la. Israɛldenw tun bɛ o fɔ, u tun b’a fɔ ko ɔwɔ an bɛɛ y’a dɔn ko Ala 
ka kiri bɛ sira la ka na nka a ma se ban, ni bɛɛ ye kumankan ye 
minnu fana bɛ fɔ bi. Mɔgɔ bɛɛ y’a dɔn ko Ala ka kiri bɛ ye nka u bɛ 
mun fɔ ko Ala ka kiri ma se fɔlɔ, lahara kiri kɔni ma se fɔlɔ nka Ala 
ka kiri, Ala ka bugɔli a fiɲɛ bɛ diɲɛnso kan ka ban. 
An  kana  an  ta  kɛ  tugubantiya  ye,  an  k’an  ɲɛ  kɔrɔta  k’an  tulow 
dayɛlɛ. 
Min bɛ kɛ bi hadamadenw cɛma ni ko kɛta tun don, mɔgɔw yɛrɛ tɛ 
haami o ko la tuguni. 
Masakɛ Ezekiyasi tile la kira Esayi nana ka Ala ka kiri ko fɔ a ye, 
min bɛna se Judakaw ma, Ezekiyasi ye mun fɔ  a ye ɲininkali kɛ ni o 
bɛna kɛ ale ka Masaya tile la  wala ni  o bɛna kɛ ale ka Masaya 
tɛmɛnnen kɔfɛ, a ko fɛn bɛɛ bɛ hɛrɛ la, a ja tun ma wuli. 
Jurumu juman de bɛ ye tuguni. An ye jurumu saba de ko fɔ min bɛ 
siya caman halaki  ka o barika dɔgɔya Alako ta fan fɛ.
Verise 4 b’a fɔ ko:<<U ye u da sama ɲin kalakaw kan ka u kɔw 
lafoni dali fɛnw kan. U bɛ bagankulu la sagaden ni misiden 
tɔlɔlenw ɲɛnatɔmɔ ka olu dun.>>

U tun fara kakalaya  ani nugubatɔya, nɔgɔlenya  ni waati la, o tun 
bɛ Samari duguw kɔnɔ  Israɛl maraw la ani Juda maraw la. 
Farisogo  nege  ka  jurumuw  filɛ  ni  ye.  Ni  waati  y’a  sɔrɔ  Akab  ni 
Jezabɛl  u tun ye u ka Masaya so jɔ ni sama ɲin ye, sama ɲin k’a ta 
fo ka so jɔ ni a ye. U tun ye hakilitigiw ta ka u ka bon ɲumanw jɔ, o 
de kosɔn kira Amos b’a fɔ  u dalen bɛ sama ɲin kalakaw kan  ka u 
kɔw lafoni dafi fɛnw kan ka sogo tɔlɔlenw dumu, sagaw cɛma, misiw 
cɛma. 
U dalen ka u kɔw lafoni, ni i ye ni kuma sɛgɛsɛgɛ a bɛ kuma jatɔya 
ta fan fɛ. Siya o siya manna i sen don dɔlɔ min  ni nugubatɔya ni 
jɔtɔya  la,  i  b’a  ye  ko  o  siya  barika  bɛ  dɔgɔya.  Jamana  caman 
tɛmɛnna olu bin sababu de bɔra ni la. Ni i ye ko tɛmɛnen  kalan u 
yɛrɛ ka jugu bɔra u yɛrɛ kɔnɔ. 
Verise 5:<< ɔwɔ , u bɛ dɔnkili kunntanw da nkɔni la, ka fɔlifɛn 
sifa kuraw dabɔ, i ko Dawuda tun b’a kɛ cogo min na.>>
Dawuda tun b’a ta kɛ ka Ala tanu, Dawuda tun bɛ nkɔni fɔ ka Ala 
tanu  nka yan ko u bɛ dɔnkili kunntanw da nkɔni na. Ala ka kuma bɛ 
min fɔ, a fɔra kabini waati jan nka a kumakan bɛ lase mɔnwolow bɛɛ 
ma. 
An  ka  dɔnkiliw  minnu  bɛ  da  bi  kuma  juman  de  bɛ  fɔ  o  kɔnɔ, 
malobaliya dɔnkiliw,  dɔnkili  minnu bɛ mɔgɔw bila dɔn na gansan 
k’a kɛ fari yugu yugu ye, a tɛ hakili di mɔgɔ ma. Dɔnkili minnu tun 
bɛ da an ka dɔnkilidalaw fɛ  ni o bɛ mɔgɔ bila mɔgɔya sira kan  ka 
mɔgɔ ja gɛlɛya ka sɛnɛ kɛ,  ka baara kɛ ka furu ɲuman kɛ,  ka furucɛ 
ni  furumuso  ladon,  ka  denw  ladon   o  dɔnkiliw  tɛ   da  sisan, 
malobaliya dɔnkiliw minnu ka di u tulow la. Biblu b’a la ka o de fɔ 
ten. 
Sɛgɛsɛgɛlikɛlaw y’a jate minɛ ko Rɔmɛ dugu tun ye duguba ye nka 
kakalayakow ani nɔgɔlenya ye a fana bin. An ye min fɔ  ni dɔnkiliw 
ko la, dɔnkiliw minnu bɛ da ni o tɛ nɔɔrɔ da Ala tɔgɔ kan, k’a kɛ jago 
ye, ka diɲɛnso tanu  ka an yɛrɛ tanu, o fana tun bɛ kɛ u ka waati la. 
Jurumu sabana min tun  ye u sen ntalon, verise 6 b’a fɔ ko:<< U bɛ 
minni  kɛ  jifilenw la  ka u yɛrɛw mun ni  tulu  suma duman 
ɲuman ɲuman ye, nka u dusu tɛkasi Yusufu binni kosɔn.>>
Dɔlɔ  ko  de  bɛ  fɔ  yan,  u  tun  bɛ  fa  diwɛn  la,  u  tun  bɛ  diwɛn  fa 
jifilenbabaw  la,  o  b’a  jira  ka  fɔ  ko  mɔgɔ  caman  tun  kɛra 
dɔlɔminnanw ye, u tun bɛ tulu ɲumanw ta ka u yɛrɛ mun ni o ye. 
O bɛ an ka tile la bi,  tulu mun bɛ an ka tile la.  Dannaba Ala ye 
farisogo min di dɔw yɛrɛ ma  a bɛ u ɲɛ na ko o farisogo tɛ foyi ye, a 
bɛ u ɲɛna ko o farisogo finen o cɛ ma ɲi,  u bɛ taa u jagosa bilen. 
O de kosɔn caman tɛ kɔrɔ ni golo ɲuman ye,  o bɛ tila ka bana wɛrɛ 

di u ma, farisogo nege  walisa mɔgɔ ka ne ye, ko ne jɛyala, ko ne ka 
bon, ko ni ne bɛ taama mɔgɔw bɛ u kɔ lamini ka ne filɛ, minnu bɛ i 
filɛ don dɔ u bɛna ɲigi i la. Ni bɛɛ la ko u tun tɛ miiri Yusufu ka binnin 
la, o kɔrɔ ye mun ye? Alako, Ala ɲɛ siran, Ala ka tilennenya  Ala ɲɛ 
siran o tun tɛ hamina ko ye u fɛ tuguni. Nin kow de nana ka Israɛl ka 
jamana bin. U ka waati tile ni anw ta bɛɛ ye kelen ye. Dɔlɔtɔya ye 
jamana  caman  halaki,  a  bɛ  taa  ɲɛfɛ,  anw  ka  kamalenw  an  ka 
npogotigiw  u mana dɔlɔ min ka u ɲɛna mini mini ka drɔgi ta ka u 
ɲɛna mini mini, i b’a ye ko an ka asidan cama bɛ kɛ bi  a bɛɛ de bɛ 
sɔrɔ dɔlɔ fɛ. 
Mɔgɔ mana dɔlɔ min ka ban, a bɛ jama a yɛrɛ ma, a bɛ ko kɛ min 
makan ka kɛ  nka ni i ye o tigi ɲininka a b’a fɔ ko an ye kalan kɛ ko 
an “sivilisela”. 
Ni e ka “sivilisation” kɛra si tigɛ ye e fɛ  a ye mun ɲɛ e ye, a ka 
kalan ma  se ka e yɔrɔ suruɲan Ala la fɔ e ka kalan ka e yɔrɔ jaɲan 
Ala la, e ka kalan ye mun ɲɛ e ye. 
Diɲɛnso wari ni diɲɛnso bolofɛnw kɛlen bɛ k’an jaman, k’an ka sow 
fa, k’an bolow fa  nka anw dusukunw lankolow don Ala ko ta fan fɛ. 
O bɛɛ la anw b’a fɛ ka miɲɛ si la, o de y’a to Amos ye ni kuma fɔ 
verise 3 la ko:<< Aw b’a fɛ ka bɔnɛ don mabɔ aw la, nka aw bɛ 
binkanni kow madon aw la.>>
Don o don an bɛ ye ko hɛrɛ,  ko Ala ka bi nɔgɔya, ko Ala ka sa n 
wɛrɛ se  an ɲɛna, Ala ka baarika don denw la,  don o don an bɛ 
dubabu don na, dubabu ni tɛ se ma minɛ, e bɛ dubabu don ko bɔnɛ 
ka mabɔ e la  fɛn min bɛ bɔnɛ lase e ma  e bɛ o kɛ don o don, e bɛ 
dumuni kɛ o la,  e bɛ i ka sara sɔrɔ o la, e bɛ taama o la, nanbara 
kow  yurukuyuruku kow, Matigi bɛ kuma anw fɛ bi.
Verise 6 min kɛra an ka verise  laban yɔrɔ ye bi  an bɛ segin o kan 
tuguni a ko:<< U bɛ minni kɛ jifilenw la ka u yɛrɛw mun ni tulu 
suma duman ɲuman ɲuman ye, nka u dusu tɛkasi  Yusufu 
binni kosɔn.>>
Dɔlɔtɔya ko de bɛ fɔ yan, kuma kɔrɔw de don  ani fana ka i yɛrɛ 
labɛn ka farisogo jira  mɔgɔ caman hamina ko de ye o ye bi.  
Hakilitigi  naloma  dɔw  ka  kuma  de  filɛ  ni  ye.  Mɔgɔ  bɛ  se  ka  kɛ 
hakilitigi ye nka i nalolen don Ala ko ta fan fɛ. O ko an ka minni kɛ 
an ka dumuni kɛ k’an fa  sabu sini an bɛna sa. U tɛ haami ko saya 
kɔfɛ ko kiri bɛ ye. Ala ka kuma b’a fɔ ko a latigɛra ko Hadamaden 
bɛɛ ka sa siɲɛ kelenpe kɔfɛ kiri bɛna tigɛ. Mɔgɔ min ka haamina ko 
ye ko an ka dumuni kɛ ka minni kɛ k’an fa  sabu sini an bɛ na sa 
mɔgɔ o mɔgɔ, siya o siya  e bɛ o sira kan ten, i b’a ye ko saya tɛ ban 
o tigi ka sira kan  sabu ale yɛrɛ ɲɛ sinen bɛ saya ma, a ka ɲɛmanaya 

ɲɛsinen bɛ saya ma  ale tɛ yɛnamaya wele wa o de bɛ taa ni a ye fo 
saya  banbali  la.Hadamaden  dusukun  de  bɛ  ten,  mɔgɔ  caman 
dusukun falen don o kow la. 

Kuma laban 
O de kosɔn Matigi bɛ kuma an fɛ bi  ko dɔlɔ tɛ se ka hɛrɛ di an ma 
nka Ala Ni de bɛ se k’an fa ka nisɔndiya di anw ma  ani Ala ɲɛ siran 
k’an bɛn sini Yesu tɔgɔ la amiina.

D NKILI LABANƆ

